1103/2 BAHASA MELAYU 2

1.0 INSTRUMEN PENTAKSIRAN

Kod Mata Pelajaran: 1103/2
Bentuk Ujian: Ujian Subjektif
Markah Penuh: 100 markah
Masa: 2 jam 30 minit

1.1 REKA BENTUK INSTRUMEN PENTAKSIRAN

Kertas 2 mengandungi 3 bahagian iaitu Bahagian A, Bahagian B dan

Bahagian C

Bahagian A: Mengandungi 5 soalan. Semua soalan wajib dijawab
(35 markah)

Bahagian B: Mengandungi 3 soalan. Semua soalan wajib dijawab.
(35 markah)

Bahagian C: Mengandungi 1 soalan. Semua soalan wajib dijawab

(30 markah)

2.0 PRESTASI CALON
2.1 PRESTASI CALON BAHAGIAN A
2.1.1 Prestasi Keseluruhan

Calon dapat menjawab soalan Bahagian A dengan baik. Calon dapat
menguasai aspek morfologi, sintaksis, penyuntingan, Bahasa Melayu
standard dan peribahasa dengan baik mengikut peraturan pemarkahan

yang diberi.

2.1.2 PRESTASI MENGIKUT KUMPULAN CALON
Kumpulan Prestasi Tinggi

Calon dapat menulis jawapan mengikut kehendak soalan dengan tepat.
Dalam Bahagian A calon menguasai tatabahasa aspek morfologi dan
sintaksis. Calon juga dapat menyunting sebahagian besar daripada
kesalahan bahasa dalam bahan. Terdapat calon yang dapat
menukarkan Bahasa Melayu klasik kepada Bahasa Melayu standard
dengan tepat. Bagi soalan peribahasa, calon dapat menjawab soalan

dengan menepati kehendak peraturan pemarkahan.

Contoh Jawapan Calon Prestasi Tinggi

Calon memberikan jawapan yang menepati tugasan soalan. Calon berjaya membina
ayat yang gramatis dan menunjukkan maksud bagi perkataan yang diuiji.

Contoh Jawapan Calon Prestasi Sederhana

Calon hanya menyenaraikan dua perkataan yang diuji dengan tepat dan membina ayat
gramatis yang menepati maksud dan penggunaannya.

Soalan 2: Sintaksis

2 Baca petikan di bawah dengan teliti. Kemudian, kenal pasti dan tulis pola bagi
ayat-ayat yang bergaris sama ada Frasa Nama + Frasa Nama (FN+FN), Frasa
Nama + Frasa Kerja (FN+FK), Frasa Nama + Frasa Adjektif (FN+FA) dan Frasa
Nama + Frasa Sendi Nama (FN+FS). Anda dikehendaki supaya menyalin ayat-ayat
yang bergaris tersebut semula dengan menuliskan pola ayat.

Contoh: Mulberi ialah tumbuh-tumbuhan yang sangat unik. — FN+FN

Mulberi ialah tumbuh-tumbuhan yang sangat unik. Buahnya terdapat dalam

pelbagai saiz dan bentuk. Daun. buah dan batang kayunya boleh dimanfaatkan untuk

tujuan kehidupan. Daunnya enak dimakan apabila digoreng dengan tepung. Buahnya

sangat lebat jika dahannya kerap dicantas. Asal pokok mulberi dari negara China, Afrika
dan Asia. Dari segi taksonomi, mulberi tergolong dalam kategori tumbuh-tumbuhan

perdu. Mulberi membiak dengan mudah asalkan mendapat sinar matahari yang banyak.
Mulberi yang semakin dikenali ini banyak khasiatnya seperti memperbaik penglihatan

mata. Selain itu, manfaat mulberi untuk merawat kencing manis atau diabetes juga.

Dipetik dan diubah suai daripada
‘Karismatik Mulberi’

oleh Khairul Nizam Zainal Badri,
Dewan Kosmik, Bil. 08/2022

Calon dikehendaki mengenal pasti dan menulis pola bagi ayat-ayat yang bergaris.
Calon dikehendaki menyalin ayat-ayat yang bergaris tersebut semula.

Contoh Jawapan Calon Prestasi Tinggi

Calon dapat menulis pola ayat dengan tepat dan menyalin ayat-ayat tersebut.

Contoh Jawapan Calon Prestasi Sederhana

Calon dapat mengenal pasti hanya tiga pola ayat dengan tepat dan menyalin ayat-ayat
tersebut

Soalan 4: Bahasa Melayu Standard

4  Baca petikan bahasa Melayu klasik di bawah dengan teliti. Kemudian, tulis semula
petikan tersebut dalam bahasa Melayu standard tanpa mengubah struktur dan

maksud asalnya.

Maka titah raja pada Tun Kasturi, “Pergilah Bentara menghadapi orang
mengangkut segala harta dan kerahkan segala orang mengangkut harta itu.”

Maka Bentara pun menyembah lalu pergi dengan rakyat mengangkut segala harta
itu di Bukit Cina. Maka harta itu pun terlalu banyak. Maka segala harta itu ditimbunkan

di halaman balairung itu, tujuh hari tujuh malam berangkut segala harta itu.

Dipetik daripada ‘Kepimpinan Melalui Teladan’
dalam antologi Jaket Kulit Kijang dari Istanbul,
Kementerian Pendidikan Malaysia

Calon dikehendaki menulis semula prosa klasik kepada bahasa Melayu standard
tanpa mengubah struktur dan maksud asalnya.

Contoh Jawapan Calon Prestasi Tinggi

Calon menukarkan bahasa Melayu klasik kepada bahasa Melayu standard dengan
isi yang cukup, mengikut urutan dan ayat gramatis tetapi terdapat kesalahan
tatabahasa minimum. Calon juga menggunakan tanda baca dengan betul.

Soalan 5: Peribahasa

S Baca dialog di bawah dengan teliti. Kemudian, isikan tempat-tempat kosong dengan
peribahasa yang sesuai mengikut situasi.

Kamil : Raju, aku berasa agak marah ketika aku sedang mengulang kaji pelajaran
di dalam kelas tadi.

Raju : Kenapa pula?

Kamil : Suara Nani yang sedang bercakap dengan kawan-kawan sangat bising.
Dia tidak berhenti-henti bercakap ................. T T menyebabkan
aku tidak boleh fokus mengulang kaji pelajaran.

Raju : Betullah. Aku pun perasan tadi. Peperiksaan semakin hampir. Sepatutnya
mereka menggunakan masa yang terluang dengan mengulang kaji pelajaran
kerana ......eevveeennn(ii)eninennnnnnn.. .

Kamil : Sepatutnya mereka memanfaatkan masa dengan perkara yang lebih baik.
Guru-guru sering menasihati mereka tetapi mereka tidak mengendahkannya
seperti peribahasa ............... (i)t pseimtastivns: :

Raju : Harap kita tidak melakukan perkara yang sama.

Calon perlu memberikan peribahasa yang sesuai mengikut situasi bagi ketiga-tiga
tempat kosong yang disediakan.

Contoh Jawapan Calon Prestasi Tinggi

Calon dapat memberikan peribahasa yang tepat bagi ketiga-tiga situasi yang diuiji.

Contoh Jawapan Calon Prestasi Sederhana

Calon hanya dapat memberikan peribahasa yang tepat bagi dua situasi yang diuji.

2.5 KUPASAN JAWAPAN BAHAGIAN B

6 Baca Bahan 1 dan Bahan 2 yang diberikan dengan teliti. Kemudian,
Jjawab soalan-soalan yang berikutnya dengan menggunakan ayat anda sendiri.

Bahan 1

Bidang keusahawanan merupakan salah satu kemahiran yang diterapkan
kepada semua mahasiswa di universiti. Setiap universiti wajar merangka program
khas keusahawanan. Oleh itu, hala tuju program untuk melahirkan mahasiswa yang
bercirikan usahawan perlu dipandang serius. Latihan dan bimbingan kepada graduan
yang menceburi bidang keusahawanan juga seharusnya dilaksanakan secara konsisten.

Tujuan pelibatan mahasiswa dalam bidang usahawan merupakan keperluan
terdesak akibat faktor ekonomi. Jalan keluar yang lazim diambil adalah dengan
melibatkan diri dalam bidang perniagaan kerana dapat menjanakan pendapatan sendiri.
Mereka menjual barangan yang dihasilkan oleh pengusaha sedia ada atau menjadi
ejen jualan, menjadi peniaga francais, membeli entiti perniagaan kecil yang sedia ada
atau memulakan entiti perniagaan yang baharu. Secara tidak langsung, mereka dapat
mempersiapkan diri dengan pelbagai pengalaman dalam bidang perniagaan.

Dipetik dan diubah suai daripada

‘Graduan Usahawan: Keperluan Terdesak atau Peka Peluang’
oleh Norfarah Nordin,

Dewan Ekonomi, Bil. 10/2017

Bahan 2

Keusahawanan bukan sesvatu yang baharu dalam kalangan mahasiswa.
Mereka disarankan agar menerapkan ilmu itu kerana menjadi sebahagian daripada
lonjakan pertama dalam Pelan Pembangunan Pendidikan Malaysia (PPPM)
2015-2025 (Pendidikan Tinggi). Mahasiswa perlu kreatif untuk mencari peluang
berniaga ketika belajar.

Menurut seorang pelajar tahun tiga Fakulti Sains sebuah universiti tempatan yang
terlibat dalam bidang ini, perniagaan tidak hanya tertumpu pada jualan fizikal, tetapi
juga pemasaran dalam talian. Katanya lagi, dengan menceburi bidang keusahawanan
semasa di universiti, pelajar dapat belajar cara untuk mendapatkan wang sampingan.
Selain itu, mercka mampu membina satu jaringan perniagaan yang luas. Pendek
kata, mahasiswa perlu merebut peluang ini untuk menghadapi masa depan yang

lebih mencabar.
Dipetik dan diubah suai daripada
‘Keusahawanan Siswa’
oleh Suliati Asri,
Harian Metro, Bil. 08/2015

Soalan 6 (ii)

(1)  Dengan merujuk Bahan 1 dan Bahan 2, nyatakan kelebihan-kelebihan seseorang
mahasiswa yang menceburi bidang keusahawanan.

Calon perlu memberikan sekurang-kurangnya satu jawapan daripada semua bahan
dengan menggunakan ayat yang gramatis.

Contoh Jawapan Calon Prestasi Tinggi

(i) Dengan mewjvt Bohan\ dan Bahan 2 keiebinan - Riebihan

Seseor‘ang mechasiswa gangy  mente buri bfdang Yevsahawanan

jalah dapat menjanakan pendapakln Lndiv..Selain v, Mereka

dagatr mempersiapkan divi d@ngqn Pelbaga} pengaictma p

dadlam bidang perniacpan . Manakala bayi Bahan 2 pulo

flah pelajar dapat belayar cara univk mendapatian

wang Sampingan . Qyarp W Mereka mampu memblna
[

Satv jaringan pernicgaan yangy luas .

Calon dapat mengemukakan isi yang cukup, menyentuh semua bahan dan
menggunakan ayat yang gramatis.

Contoh Jawapan Calon Prestasi Sederhana

Calon tidak memberikan isi yang cukup tetapi menyentuh semua bahan, namun ayat
masih gramatis.

Suka sampel ini?

Kertas Sebenar SPM 2025

8 subjek + kupasan mutu jawapan

 BM Kertas 1 & 2, Bl Kertas 2 + Speaking, Sejarah Kertas 2 + SPMU

« Matematik, Matematik Tambahan, Fizik Kertas 1 & 2, Kimia Kertas 2,
Bahasa Cina Kertas 1 & 2

» Bonus: Sains Kertas 1 & 2, Sejarah Kertas 1 + jawapan, cadangan jawapan
Matematik Kertas 2, Kimia Kertas 3 + skema, Pendidikan Islam Kertas 1,
SPMU 2026 BM & Sejarah

RM34.90

BELI SEKARANG >

nightmew.com/p/kertas-sebenar-spm - FPX online banking - download serta-merta


https://nightmew.com/p/kertas-sebenar-spm?opt=prem&utm_source=sample
https://nightmew.com/p/kertas-sebenar-spm?opt=prem&utm_source=sample

